
Воин-интернационалистъясӧс казьтылан лунӧ Владимир Уйба аддзысьліс Афганистанса ветеранъяскӧд
Ветеранъяслӧн организацияясысь водзмӧстчысьяслы сетісны аттьӧалана письмӧяс.
«Тайӧ лунӧ ми казьтылам воин-интернационалистъясӧс, кодъяс ладмӧдісны военнӧй конфликтъяс матыс да ылыс суйӧрсайын. Помнитам да пыдди пуктам усьӧмаясӧс. Тайӧ дойыс некор оз бурд. Став шог вылӧ видзӧдтӧг овны кӧсйӧмыс тіян эз вош. Тіянӧс ӧтувтӧ паметь да ёртасьӧм, ті водзӧ пырӧдчанныд республикалӧн йӧзкӧд да политикакӧд йитчӧм олӧмӧ», - шуис Владимир Уйба.
Юралысьлӧн кывъяс серти, Афганистанын войнаса ветеранъяс вӧліны медся зіль водзмӧстчысьясӧн Координационнӧй сӧвет котыртӧм серти. Талун тайӧ органыс бура уджалӧ, примитӧ ветеранъяслӧн вӧзйӧмъяс вылын подулалӧм помшуӧмъяс. Мый бӧрын сетӧны тшӧктӧмъяс республикаса Веськӧдлан котырлы, да вӧзйӧмъяссӧ пӧртӧны олӧмӧ.
Шуам, колян вося заседаниелӧн кывкӧртӧдъяс серти збыльмӧдӧма нин Коми Республикаса Юралысьлысь тшӧктӧмъяссӧ. Вынсьӧдӧма боевӧй тышъясса ветеранъяслы отсӧг сетан план, мый серти урчитӧма содтӧд субсидияяс сетӧм. Войнаса ветеранъяслӧн да боевӧй тышъясын участвуйтысьяслӧн республиканскӧй госпитальлы сетісны автомашина да висьӧмъяс диагностируйтӧм да бурдӧдӧм вылӧ ӧнія оборудование, босьтісны удж вылӧ содтӧд врачьясӧс. Госпиталь урчитіс боевӧй тышъясса ветеранъясӧс стационаръясын бурдӧдӧм вылӧ квотаяс, а республикаса медицина учреждениеяс лӧсьӧдісны налы да налӧн семьяӧ пырысьяслы дзоньвидзалун бурдӧдан мероприятиеяслысь планъяс.
«Ветеранъяслысь дзоньвидзалунсӧ видзӧмыс да бурмӧдӧмыс лоӧ зэв тӧдчанаӧн меным да регионса Веськӧдлан котырлы. Ветеранъяслӧн ӧтйӧза организацияяслысь вӧзйӧмъяс да тшӧктӧмъяс вылӧ подуласьӧмӧн ми вӧчам став позянасӧ тайӧ нырвизьын. Госпитальлысь техникасӧ да оборудованиесӧ ми водзӧ кутам выльмӧдны», - тӧдчӧдіс Владимир Уйба.
Таысь кындзи, республикаса Юралысьлӧн индӧд серти Комиын урчитісны Боевӧй тышъясса ветеранлысь лун, мый пасйӧны сора тӧлысь 1 лунӧ. Коми Республика медводдзаяс лыдын петіс тайӧ водзмӧстчӧмнас, да сійӧс ошкисны странаса квайтымын гӧгӧр регион.
Торйӧн Владимир Уйба аттьӧаліс ветеранъясӧс челядькӧд да том йӧзкӧд уджалӧмысь.
«Чужан му радейтны да пыдди пуктыны велӧдӧмыс – медтӧдчана юалӧмъяс пиысь ӧти, сыкӧд йитчӧма миян страналӧн аскиа луныс. Колӧ ас пример вылын гӧгӧрвоӧдны, туйдӧдны том йӧзӧс», - пасйис регионса Юралысь.

В День памяти воинов-интернационалистов Владимир Уйба провёл встречу с ветеранами Афганистана
Активным представителям ветеранских организаций вручены благодарственные письма.
«В этот день мы вспоминаем воинов-интернационалистов, участвовавших в урегулировании военных конфликтов на территории ближнего и дальнего зарубежья. Помним и чтим память погибших, скорбим. Эта рана никогда не зарастёт. Несмотря на невзгоды, через которые каждому из вас пришлось пройти, вы не потеряли волю к жизни, чувство локтя. Вас объединяет память и боевое братство, вы продолжаете активно участвовать в общественно-политической жизни республики», - сказал Владимир Уйба.
По словам главы Коми, ветераны войны в Афганистане были самыми активными инициаторами по созданию Координационного совета. Сегодня этот орган успешно работает, принимает решения, основанные на предложениях ветеранов. В дальнейшем выдаются поручения республиканскому Правительству, и инициативы воплощаются в жизнь.
Например, по итогам прошлогоднего заседания уже выполнен ряд поручений Главы Республики Коми. Утверждён план поддержки ветеранов боевых действий, в рамках которого прорабатывается дополнительное субсидирование. Республиканский госпиталь ветеранов войн и участников боевых действий получил автомобиль и современное оборудование для диагностики и лечения заболеваний, дополнительно привлёк на работу врачей. Госпиталь предусмотрел квоты на стационарное лечение ветеранов боевых действий, а медицинские учреждения республики составили для них и членов их семей планы оздоровительных мероприятий.
«Вопросы сохранения и поддержания здоровья ветеранов – это мой личный приоритет и приоритет Правительства региона. Всё, что возможно, мы делаем в этом направлении, опираясь на предложения и наказы ветеранских общественных организаций. Модернизацию техники и оборудования госпиталя мы продолжим», - подчеркнул Владимир Уйба.
Кроме того, по указу Главы республики в Коми установлен День ветерана боевых действий, который празднуется 1 июля. Республика Коми одна из первых выступила с такой инициативой и этому примеру последовали около шестидесяти других регионов страны.
Отдельно Владимир Уйба поблагодарил ветеранов за работу с детьми и молодёжью.
«Работа по патриотическому воспитанию – один из самых насущных вопросов, от него зависит будущее нашей страны. Надо объяснять, направлять молодёжь и показывать личный пример», - отметил глава региона.

